
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

ᔪᓚᐃ 28, 2022 

 

Mayor Moses Oyukkuluk 

Hamlet of Arctic Bay 

Box 150 

Arctic Bay, NU X0A 0A0 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: mayor_ab@qiniq.com 

  

ᐱᔾᔪᑎᓕᒃ:  ᑎᒃᑯᐊᖅᓯᖁᔨᓂᖅ ᓄᓇᓕᖕᓂ ᑭᒡᒐᖅᑐᐃᓂᐊᖅᑐᓂᒃ ᐃᓚᐅᓛᕐᓗᑎᒃ ᓄᓇᓕᖕᓂ 

ᐅᖃᕐᕕᖃᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕐᓂᖓᓂᒃ ᐹᕙᓐᓛᓐᑯᑦ 

“ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᖅᑕᐅᖁᓪᓗᒍ” ᐱᓕᕆᐊᒧᑦ ᑐᒃᓯᕋᐅᑦ 

 

ᑎᒃᑯᐊᖅᓯᓂᕐᒧᑦ ᒪᑐᕝᕕᒃᓴᖅ ᐅᓪᓗᖅ: ᐋᒍᔅᑎ 10, 2022 

 

ᐃᓚᓐᓇᕆᔮᒃ Mayor Moses Oyukkuluk: 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑲᑎᒪᑎᑦᑎᓛᕐᒪᑕ ᓄᓇᓖᑦ 

ᐅᖃᕐᕕᖃᕐᓗᑎᒃ ᐃᓚᒋᔭᐅᓪᓗᓂ ᑲᑎᒪᔩᑦ ᖃᐅᔨᓴᕐᓂᖏᓐᓄᑦ ᑖᒃᑯᐊ ᐹᕙᓐᓛᓐᑯᑦ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ 

ᑯᐊᐳᕇᓴᖓᑦᑕ “ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᓄᑖᒍᕆᐊᖅᑕᐅᖁᓪᓗᒍ” ᑐᒃᓯᕋᐅᑦ ᐋᖅᑭᒋᐊᖅᓯᔾᔪᑎ 

ᐊᖏᖅᑕᐅᓯᒪᔪᓄᑦ ᓄᓘᔮᖕᓂ ᐱᓕᕆᐊᒧᑦ. ᓄᓇᓖᑦ ᐅᖃᕐᕕᐊᕐᓗᑎᒃ ᑲᑎᒪᓛᖅᑐᑦ ᒥᑦᑎᒪᑕᓕᖕᒥ ᐋᒡᒍᓯ 16, 

2022-ᒥ ᑐᓵᔾᔪᑎᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᑕᕐᕆᔭᐅᑎᒃᑯᑦ ᑕᐅᑐᒃᑕᐅᔪᓐᓇᕐᓗᑎᒃ ᑎᒃᑯᐊᖅᑕᐅᓯᒪᔪᑦ 

ᑭᒡᒐᖅᑕᐃᔪᑦ ᐃᓚᐅᓂᐊᖅᑐᑦ ᓄᓇᓕᖕᓂᖔᕐᓗᑎᒃ ᐊᐅᓪᓚᙱᓪᓗᑎᒃ. 

 

ᑖᓐᓇ ᑎᑎᖅᑲᖅ ᖃᐅᖁᔨᔾᔪᑎ ᑎᒥᖁᑎᖕᓄᑦ ᓂᕈᐊᖁᓪᓗᒋᑦ ᐃᒪᓐᓇ: 

 

1 ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᑭᒡᒐᖅᐃᔨ 

 

ᐃᑲᔪᖁᓪᓗᒍ ᑲᑎᒪᓂᕐᒧᑦ ᐊᒻᒪᓗ ᐅᖃᖃᑎᖃᕐᓗᓂ ᑲᑎᒪᔨᓂᒃ. 

 

ᐃᓚᒋᔭᐅᔪᑦ ᓄᓴᓕᖕᓂ ᐱᒻᒪᕆᐅᔪᒥᒃ ᖃᐅᔨᓴᓂᖃᖅᐳᑦ ᐱᕐᔪᐊᖑᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐊᑦᑐᐃᓂᕐᒧᑦ ᖃᐅᔨᓴᕐᓂᖏᓐᓂᒃ ᓄᓇᓕᖕᓂ ᐃᓚᒋᔭᐅᑎᓪᓗᒋᑦ ᑐᓂᓯᔪᓐᓇᖁᓪᓗᒋᑦ ᐃᓄᐃᖅ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᐅᖃᒪᔭᖕᓂᒃᑯᑦ ᐱᓕᕆᐊᒧᑦ ᑐᒃᓯᕈᑎᐅᑉ ᒥᒃᓵᓄᑦ. 

mailto:mayor_ab@qiniq.com


(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 P.O. Box 1360, Cambridge Bay, NU  X0B 0C0 

 ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

 ᒪᒃᐱᕐᑐᒐᖅ 2 ᐅᑯᓇᖓᑦ 7 

ᓄᓇᓖᑦ ᐅᖃᕐᕕᖃᕐᓂᖏᑦ ᐃᑲᔪᕐᓂᐊᖅᑐᑦ ᑲᑎᒪᔨᓂᑦ ᑐᑭᓯᐅᒪᓕᑦᑎᐊᖁᓪᓗᒋᑦ ᐊᑐᓂ ᓄᓇᓖᑦ 

ᑕᐅᑐᖅᑰᖅᑕᖏᓐᓂᒃ, ᐃᓱᒪᒋᔭᖏᓐᓂᒃ ᐊᒻᒪᓗ ᖃᐅᔨᒪᔭᖏᓐᓂᒃ ᑐᒃᓯᕋᐅᑦ ᒥᒃᓵᓄᑦ.  

ᓄᓇᓕᖕᓂ ᑭᒡᒐᖅᑐᐃᔪᑦ ᓂᕈᐊᖅᑕᐅᓯᒪᔫᔭᕆᐊᖃᙱᑦᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᓗᑎᒃ 

ᑎᒥᐅᔪᖁᑎᖕᓂ ᐊᒻᒪᓗ ᑲᔪᖏᖅᓴᖅᑕᐅᕗᖅ ᑖᒃᑯᐊ ᐃᓄᐃᑦ ᐃᓚᒋᔭᐅᓗᑎᒃ ᑭᒃᑯᑐᐃᓐᓇᓗᒃᑖᓂ ᑲᑎᒪᔩᑦ 

ᑐᓴᕈᓐᓇᖁᓪᓗᒋᑦ ᐊᔾᔨᒌᙱᑦᑐᓂᒃ ᐃᓱᒪᒋᔭᐅᔪᓂᒃ ᓄᓇᓕᖕᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑲᔪᖏᖅᓴᐃᔪᑦ ᑖᒃᑯᐊ ᖃᓄᐃᓕᖓᓂᐅᔪᓗᒃᑖᑦ ᐱᖃᓯᐅᑎᓪᓗᒋᑦ ᕼᐋᒪᓚᒃᑯᑦ, ᐊᖑᓇᓱᒃᑐᓕᕆᔨᒃᑯᑦ, ᐃᓐᓇᐃᑦ, 

ᐊᕐᓇᐃᑦ, ᒪᒃᑯᒃᑐᑦ ᑭᒡᒐᖅᑐᖅᑕᐅᓗᑎᒃ ᓄᓇᓕᖕᓂ ᐅᖃᕐᕕᖃᕐᓂᕐᒧᑦ ᐊᑐᖅᑕᐅᓗᑎᒃ ᑎᒃᑯᐊᖅᓯᓃᑦ. 

ᐱᒻᒪᕆᐅᖕᒥᔪᖅ ᑎᒃᑯᐊᖅᑕᐅᓯᒪᔪᖅ ᐃᖢᕐᕆᔪᓐᓇᕐᓗᓂ ᐅᖃᓪᓚᒋᐊᒃᓴᖅ ᐊᒻᒪᓗ ᐊᐱᕆᔪᓐᓇᕐᓗᑎᒃ 

ᐃᓄᒋᐊᒃᑐᓂ ᐊᒻᒪᓗᑦᑕᐅᖅ ᑐᓴᖃᑎᒌᒍᑎᒋᔪᓐᓇᕐᓗᓂᒋᑦ ᐃᓱᒪᒋᔭᖏᑦ ᐱᓕᕆᔾᔪᔾᔨᓗᓂ ᑎᒥᖁᑎᖕᓂ 

ᐊᒻᒪᓗ/ᐅᕝᕙᓘᓐᓃᑦ ᓄᓇᓕᐅᔪᒥᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᐱᕆᔪᑦ ᐊᓯᖏᓐᓂᒃ ᑎᒥᐅᔪᓂᒃ 

ᐊᒻᒪᓗ ᐱᓚᒌᓂᒃ ᓄᓇᔅᓯᓐᓂᒃ ᑎᒃᑯᐊᖅᓯᖃᑕᐅᓗᑎᒃ ᑭᒡᒐᖅᑐᐃᓂᐊᖅᑐᒥᒃ ᐃᓚᐅᓛᕐᓗᓂ ᖃᐃᔪᒥ 

ᓄᓇᓕᖕᓂ ᐅᖃᕐᕕᖃᕐᓂᐅᓛᖅᑐᒥᒃ ᐊᒻᒪᓗ ᑲᒪᒋᔭᐅᓂᖏᑦ ᑲᔪᖏᖅᑕᖅᓴᑕᐅᕗᑦ 

ᑎᒃᑯᐊᖅᑕᐅᔪᖃᓗᒃᑖᕈᓐᓇᖁᓪᓗᒍ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᔾᔪᓯᐊᖅᑎᑦᑎᔪᓐᓇᙱᑦᑐᑦ ᑕᒪᑐᒧᖓ ᓄᓇᓕᖕᓂᒃ ᑭᒡᒐᖅᑐᐃᔪᓂᒃ 

ᑲᑎᒪᓂᕐᒧᑦ. 

 

ᑭᒡᒐᖅᑐᐃᔪᑦ ᓂᕈᐊᖅᑕᐅᓚᐅᖅᑎᓪᓗᒋᑦ ᑎᒥᐅᖁᑎᔅᓯᓐᓂᒃ, ᑐᓴᐅᒪᔾᔪᑎᓗᒃᑖᖏᑦ ᑖᔅᓱᒪ ᑎᑎᖅᑲᐅᑉ 

ᑐᓂᓂᐊᖅᐸᓯ ᐊᒻᒪᓗ ᐃᓚᓕᐅᔾᔭᐅᓯᒪᔪᖅ B ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᑎᕋᕐᕕᖓᓄᑦ ᐅᕘᓇ info@nirb.ca ᐅᕝᕙᓘᓐᓃᑦ ᓱᒃᑲᔪᒃᑯᑦ (867) 983-2594 ᐋᒡᒋᓯ 10, 2022-

ᖑᖅᑳᖅᑎᓐᓇᒍ: 

1) ᐃᓚᓕᐅᔾᔭᐅᓯᒪᔪᖅ A ᐱᖃᓯᐅᔾᔨᓯᒪᔪᖅ ᖃᐅᔨᒪᔾᔪᑕᐅᔪᓐᓇᖅᑐᓂᒃ ᓄᓇᓕᖕᓂ ᑭᒡᒐᖅᑐᐃᔨᓂᒃ 

ᐱᓕᕆᐊᒃᓴᐅᔪᓂᒃ ᑲᑎᒪᑎᓪᓗᒋᑦ ᓄᓇᓖᖅ ᐅᖃᕐᕕᖃᕐᓗᑎᒃ; 

2) ᐃᓚᓕᐅᔾᔭᐅᓯᒪᔪᖅ B ᐱᑕᖃᕆᐊᖃᖅᑎᑦᑎᔪᖅ ᑎᒃᑯᐊᖅᑕᐅᔪᖃᕐᓗᓂ ᑭᒡᒐᖅᑐᐃᔨᒃᓴᒥᒃ; ᐊᒻᒪᓗ 

3) ᐃᓚᓕᐅᔾᔭᐅᓯᒪᔪᖅ C ᐃᓗᓕᖃᖅᑐᑦ ᓇᓗᓇᐃᔭᐅᑎᖏᓐᓂᒃ ᑐᒃᓯᕋᐅᑕᐅᔫᑉ. 

 

ᖁᔭᓐᓇᒦᒃ ᓯᕗᓂᐊᒍᑦ ᓂᕈᐊᕋᔅᓯ ᑭᒡᒐᖅᑐᐃᓂᐊᖅᑐᒥᒃ ᐃᓚᐅᓂᐊᕐᓗᓂ ᑲᑎᒪᔩᑦ ᖃᐅᔨᓴᕐᓂᖏᓐᓂᒃ ᐊᒻᒪᓗ 

ᓄᓇᓖᑦ ᐅᖃᕐᕕᖃᕐᓗᑎᒃ ᑕᒪᑐᒧᖓ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᓄᑖᖑᕆᐊᖁᔨᓂᕐᒧᑦ 

ᐱᓕᕆᐊᒧᑦ. ᓂᕆᐅᒃᐳᒍᑦ ᐱᓕᕆᖃᑎᒋᔭᕆᐊᒃᓴᖅ ᓂᕈᐊᖅᑕᓯ ᑭᒡᒐᖅᑐᐃᓂᐊᖅᑐᑦ ᓄᓇᓕᖕᓂ 

ᐅᖃᕐᕕᖃᕐᓂᕐᒧᑦ ᑲᑎᒪᓂᕐᓂᑦ. 

 

ᑐᓴᐅᒪᔾᔪᑎᓗᒃᑖᑦ ᐊᒃᑐᐊᔪᑦ ᐹᕙᓐᓛᓐᑯᑦ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᖅᓯᓂᕐᒧᑦ 

ᐱᓕᕆᐊᖅ ᑕᑯᔭᐅᔪᓐᓇᖅᑐᑦ ᖃᕆᓴᐅᔭᒃᑯᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᒃᑯᓕᒫᓄᑦ 

ᑎᑎᕋᖅᑕᐅᓯᒪᕝᕕᖓᓂ ᐅᕘᓇ www.nirb.ca/project/125710. 

 

ᐊᐱᖅᑯᖅᑎᒃᓴᖃᕈᕕᑦ ᓂᕈᐊᖅᓯᓂᕐᐅᑉ ᒥᒃᓵᓄᑦ ᓄᓇᓕᖕᓂ ᑭᒡᒐᖅᑐᐃᔨᒧᑦ ᑖᔅᓱᒧᖓ ᐱᓕᕆᓂᕐᒧᑦ, ᐊᑏ 

ᐅᖃᖃᑎᒋᒍᒃ ᐊᑎᓕᐅᖅᓯᒪᔪᖅ ᖃᕆᓴᐅᔭᒃᑯᑦ ᐃᕐᖐᓐᓈᕈᓐᓇᑎᒃᑯᑦ ᐅᕗᖓ staptuna@nirb.ca 

mailto:ᐅᖃᓗᒡᓗᑎᓪᓘᓐᓃᑦ ᐊᑭᖃᙱᑦᑐᒧᑦ ᐅᕗᖓ 1-866-233-3033. 

ᓱᓕᓪᓗᖓ, 

 

 
 

ᔅᑕᕙᓂ ᑕᑉᑑᓇ 

ᐊᐅᓚᑦᑎᔨ, ᑐᓴᐅᒪᖃᑎᒌᒍᑎᓄᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 

ᐊᔾᔨᖓᓂ ᐅᕗᖓ:  John Hussey. Hamlet of Arctic Bay 

 
 

ᑐᓂᔭᐅᖃᓯᐅᑎᔪᑦ (3): ᐃᓚᓕᐅᔾᔭᐅᓯᒪᔪᖅ A – ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᐱᓕᕆᐊᒃᓴᖏᑦ 

  ᐃᓚᓕᐅᔾᔭᐅᓯᒪᔪᖅ B – ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᑐᑭᓯᐅᒪᔾᔪᑎᓄᑦ ᑕᑕᑎᕆᐊᓕᒃ  

  ᐃᓚᓕᐅᔾᔭᐅᓯᒪᔪᖅ C – ᐱᓕᕆᐊᖑᒍᒪᔫᑉ ᐃᓗᓕᓪᓗᐊᑕᖓ 

ᐃᓚᓕᐅᔾᔭᐅᓯᒪᔪᖅ A: ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᐱᓕᕆᐊᒃᓴᖏᑦ 

 

ᓄᓇᓕᐅᑎᓪᓗᑕ ᐊᒃᑐᖅᑕᐅᑐᐃᓐᓇᕆᐊᖃᖅᑎᓪᓗᑕ ᑐᒃᓯᕋᖅᑕᐅᔪᒧᑦ ᐱᓕᕆᐊᒧᑦ, ᐱᒻᒪᕆᐅᕗᖅ ᑭᒡᒐᖅᑐᐃᔩᑦ 

ᓇᔫᑎᓗᑎᒃ ᐱᕕᖃᖅᑎᓪᓗᒋᑦ ᓄᓇᓕᖏᑦ. ᐃᓚᒋᔭᐅᔪᑦ ᓄᓴᓕᖕᓂ ᐱᒻᒪᕆᐅᔪᒥᒃ ᖃᐅᔨᓴᓂᖃᖅᐳᑦ 

ᐱᕐᔪᐊᖑᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑦᑐᐃᓂᕐᒧᑦ ᖃᐅᔨᓴᕐᓂᖏᓐᓂᒃ ᓄᓇᓕᖕᓂ 

ᐃᓚᒋᔭᐅᑎᓪᓗᒋᑦ ᑐᓂᓯᔪᓐᓇᖁᓪᓗᒋᑦ ᐃᓄᐃᖅ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ 

ᐅᖃᒪᔭᖕᓂᒃᑯᑦ ᐱᓕᕆᐊᒧᑦ ᑐᒃᓯᕈᑎᐅᑉ ᒥᒃᓵᓄᑦ. ᓄᓇᓕᖕᓂ ᐅᖃᕐᕕᐊᕐᓂᕐᒧᑦ ᐋᖅᑭᒃᓯᒪᓂᐊᖅᑐᑦ ᐃᒪᓐᓇ: 

 

ᓇᒦᓛᕐᓂᖏᑦ ᐅᓪᓗᖓ ᖃᔅᓯᒧᐊᖅᐸᑦ ᐅᓪᓗᖏᑦ ᐋᖅᑭᒃᑕᐅᓯᒪᔪᑦ 

ᓄᓇᓕᖕᓂ ᐱᙳᐊᕐᕕᒃ, 

ᒥᑦᑎᒪᑕᓕᒃ, ᓄᓇᕗᑦ 
ᐋᒋᓯ 16, 2022 

9:00-ᒥ ᐅᓪᓛᒃᑯᑦ – 5:00-ᒧᑦ ᐅᓐᓄᓴᒃᑯᑦ; 

6:30-ᒥ ᐅᓐᓄᒃᑯᑦ – 9:00-ᒧᑦ ᐅᓐᓄᓴᒃᑯᑦ 

ᓄᓇᓖᑦ ᑲᑎᒪᑎᑕᐅᑎᓪᓗᒋᑦ 

ᐅᖃᕐᕕᖃᕐᓗᑎᒃ 

*ᖃᐅᔨᒪᔭᕆᐊᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖓᕙᕆᐊᖅᓯᑐᐃᓐᓇᕆᐊᓖᑦ ᖃᖓᒃᑰᓂᖓᓄᑦ 

ᓇᓕᐊᖕᓄᑐᐃᓐᓇᖅ ᐅᓪᓗᓕᖅᑕᐅᓯᒪᔪᓄᑦ ᑲᑎᒪᓂᕐᓄᑦ ᑕᐃᒪᐃᑦᑕᕆᐊᖃᕈᑎᒃ. 

 

ᓄᓇᓕᖕᓂ ᑭᒡᒐᖅᑐᐃᔩᑦ ᑐᓂᔭᐅᓂᐊᖅᑐᑦ ᖃᖓᓪᓚᑦᑖᑯᑦ ᐋᒡᒋᓯ 16-ᒥ ᑐᓴᖃᑎᒌᖁᓪᓗᒋᑦ ᐅᖃᐅᓯᒃᓴᖏᓐᓂᒃ, 

ᐊᐱᖅᑯᑎᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᖃᐅᔨᒪᔭᖏᓐᓂᒃ, ᐃᓱᒫᓘᑎᖏᓐᓂᒡᓘᓐᓃᑦ 

ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᖕᓂ ᐅᖃᕐᕕᖃᕐᓂᕐᒧᑦ ᑲᑎᒪᓂᕐᒥ. ᑲᑎᒪᔩᑦ 

ᐃᓱᒪᒋᖃᓯᐅᔾᔨᓂᐊᖅᑐᑦ ᑖᒃᑯᓂᖓ ᑐᓴᐅᒪᔾᔪᑎᓂᒃ ᐊᑐᓕᖁᔭᖏᓐᓂᒃ ᑐᓂᓯᓂᐊᖅᑎᓪᓗᒋᑦ ᒐᕙᒪᑐᖃᒃᑯᓐᓄᑦ 

ᐱᔾᔪᑎᒋᓪᓗᒍ “ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᖅᑕᐅᖁᓪᓗᒍ”. ᑭᒡᒐᖅᑐᐃᔨᐅᑎᓪᓗᑎᑦ, 

ᑲᔪᖏᖅᓴᖅᑕᐅᕗᑎᑦ ᐅᖃᖃᑎᖃᕈᓐᓇᕐᓗᑎᒃ ᐊᓯᖏᓐᓂᒃ ᐃᓚᐅᔪᓂᒃ ᓄᓇᓕᖕᓂ ᑎᒥᐅᔪᓂᒡᓘᓐᓃᑦ 

ᐃᓚᐅᓯᒋᐊᓚᐅᙱᓐᓂᕐᓂᒃ ᓄᓇᓕᖕᓂ ᐅᖃᕐᕕᐊᕐᓂᕐᒧᑦ ᑐᑭᓯᐅᒪᖃᑎᒌᖁᓪᓗᓯ 

ᓄᓇᓖᑦ ᑕᐅᑐᖅᑰᖅᑕᖏᓐᓂᒃ ᑐᒃᓯᕋᖅᑕᐅᔪᒧᑦ ᐱᓕᕆᐊᒧᑦ ᐋᖅᑭᒋᐊᖅᓯᔾᔪᑎᒧᑦ ᐊᒻᒪᓗ, 

ᐅᓄᙱᓛᖑᔪᓐᓇᖅᑐᑦ, ᑐᓂᓯᓗᓯ ᑐᓴᐅᒪᔾᔪᑎᓂᒃ ᐅᑯᓄᖓ:  
 

1. ᖃᓄᖅ ᐊᕙᑎᖓ ᓄᓇᓐᓂ ᐊᒃᑐᖅᑕᐅᓂᐊᖅᐸ? 

2. ᖃᓄᖅ ᐊᕙᑎᖓ ᓄᓇᐃᑦ ᐊᕕᒃᑐᖅᓯᒪᔪᓂᑦ ᐊᒃᑐᖅᑕᐅᓂᐊᖅᐸ? 

3. ᖃᓄᖅ ᐱᖅᑯᓯᒃᑯᑦ ᐱᓕᕆᓃᑦ, ᐅᕙᖓᓘᓐᓃᑦ ᓄᓇᓕᖕᒪᓘᓐᓂᑦ ᐃᓚᐅᕝᕕᒋᖃᑦᑕᖅᑕᖏᑦ, 

ᐊᒃᑐᖅᑕᐅᓂᐊᖅᐸ ᐊᓯᔾᔨᖅᑕᐅᓗᓂᓘᓐᓃᑦ ᑐᒃᓯᕋᖅᑕᐅᔪᒧᑦ ᐋᖅᑭᒋᐊᕈᑎᒧᑦ? 

4. ᑭᓱᑦ ᐊᓯᔾᔨᐅᑎᐅᑐᐃᓐᓇᕆᐊᓖᑦ ᑐᒃᓯᕋᖅᑕᐅᔪᒧᑦ ᐋᖅᑭᒋᐊᖅᑕᐅᔪᒃᓴᑦ ᐊᖏᖅᑕᐅᓯᒪᕙᒌᖅᑐᒧᑦ 

ᓄᓘᔮᖕᓂ ᐱᓕᕆᐊᒧᑦ ᐃᓱᒫᓘᑎᒋᕙᒃᑲ?  

o ᐃᓱᒫᓘᑎᒋᔭᒃᑲ ᑲᒪᒋᔭᐅᕚᑦ? 

o ᐃᓱᒫᓘᑎᒃᑲ ᑲᒪᒋᔭᐅᓐᓂᙱᑉᐸᑕ, ᖃᓄᖅ ᐃᒪᐃᖁᔨᔪᓐᓇᖅᐳᖓ ᑲᒪᒋᔭᐅᖁᓪᓗᒋᑦ ᑕᒪᒃᑯᐊ 

ᐃᓱᒫᓘᑎᒃᑲ (ᐃᓚᐅᓪᓗᑎᒃ ᐸᕐᓇᐅᑏᑦ ᐅᕝᕙᓘᓐᓃᑦ ᐱᓕᕆᐊᒃᓴᑦ ᑕᐃᒪᐃᖁᓇᒋᑦ 

ᐅᕝᕙᓘᓐᓃᑦ ᐃᓄᐃᓴᒃᖠᒋᐊᖁᓪᓗᒋᑦ ᐱᐅᙱᑦᑐᒥᒃ ᐊᒃᑐᐃᓃᑦ ᐊᒻᒪᓗ ᖃᐃᔨᓴᐃᓐᓇᕐᓂᕐᒧᑦ 

ᐸᕐᓇᐅᑏᑦ)? 

5. ᐃᑲᔪᖅᓯᖅᐸᒃᑳ ᑐᒃᓯᕋᖅᑕᐅᔪᑦ ᐋᖅᑭᒋᐊᕈᑏᑦ? ᖃᓄᐃᒻᒪᑦ ᐅᕝᕙᓘᓐᓃᑦ ᖃᓄᐃᙱᓗᐊᒧᑦ? 

6. ᐊᐱᖅᑯᑎᒃᑲᓐᓂᕐᓂᒃ ᐱᑕᖃᖅᐳᖔ ᑭᐅᔭᐅᓚᐅᙱᑦᑐᓂᒃ? 

o ᑐᑭᓯᐅᒪᒃᑲᓐᓂᕈᑏᑦ ᑲᑎᖅᓱᖅᑕᐅᒃᑲᓐᓂᕆᐊᖃᖅᐹᑦ? 

ᐃᓚᓕᐅᔾᔭᐅᓯᒪᔪᖅ B: ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᑐᑭᓯᐅᒪᔾᔪᑎᓄᑦ ᑕᑕᑎᕆᐊᓕᒃ 

 

ᐱᓕᕆᓃᑦ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓄᓇᓖᑦ ᐅᖃᕐᕕᐊᕐᓂᕐᒧᑦ ᑖᒃᑯᓄᖓ ᐹᕙᓐᓛᓐᑯᑦ 

ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦᑕ “ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ 

ᓄᑖᙳᕆᐊᖅᑕᐅᖁᓪᓗᒍ” 

ᐅᓪᓗᒋᑦ: ᐋᒋᓯ 16, 2022 

ᓄᓇᓕᑦ: ᒥᑦᑎᒪᑕᓕᒃ, ᓄᓇᕗᑦ 

ᐃᓚᐅᓂᕐᒧᑦ ᐊᑐᖅᑕᐅᔪᓐᓇᖅᑐᑦ: ᑐᓵᓗᑎᒃ/ᑕᕐᕆᔭᐅᑎᒃᑯᑦ ᑐᖅᑕᐅᔪᓐᓇᖅᑐᓄᑦ ᓄᓇᔅᓯᓐᓂ 
 

ᑭᒡᒐᖅᑐᐃᔪᓄᑦ ᑐᑭᓯᐅᒪᔾᔪᑎᑦ: 

ᐊᑎᖓ: ________________________________________________ 

ᑭᓲᓂᖓ:  □ᐊᖑᑦ  □ᐊᕐᓇᖅ 

ᖃᕆᓴᐅᔭᒃᑯᑦ ᐃᕐᖐᓐᓈᕈᓐᓇᐅᑎᐅᑉ ᑐᕌᕈᑖ: ______________________________________ᐱᑕᖃᕆᐊᓕᒃ 

ᑐᓂᓯᓂᐊᖅᑎᓪᓗᒋᑦ ᐱᔭᕆᐊᑐᔪᒃᑯᑦ ᐃᑲᔪᓲᖅᑎᓂᒃ 

ᐅᖄᓚᐅᑎᐅᑉ ᓇᐃᓴᐅᑖᖅ: _____________________________________ 

ᓄᓇᓕᒃ ᑭᒡᒐᖅᑐᖅᑕᖅ: ______________________________ 

ᓂᕈᐊᒐᒃᓴᖑᐃᔪᖅ ᑎᒥ: □ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓐᓇᖅ 

□ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᓇᐃᑦ 

□ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᒪᒃᑯᒃᑐᑦ 

□ ᕼᐋᒪᓚᒃᑯᑦ 

□ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᐃᑦᑐᓐᓇᙱᑦᑐᑦ ᑐᓂᓯᓗᑎᒃ ᑲᑎᒪᔾᔪᓯᐊᓂᒃ ᐃᓚᐅᔪᓄᑦ. 

ᓈᒻᒪᙱᒻᒪᑦ ᐱᓕᕆᕝᕕᐅᔪᖅ ᐃᓄᐃᑦ ᒐᕙᒪᖏᓐᓄᑦ, ᓱᕐᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, 

ᑮᓇᐅᔭᖅᑖᖅᑎᑦᑎᓗᑎᒃ ᑭᒡᒐᖅᑐᐃᔪᓄᑦ ᐃᓚᐅᔪᓄᑦ ᓈᓚᖕᓂᖅᑕᖃᕆᐊᖃᖅᑎᓪᓗᒍ ᐱᕙᓪᓕᐊᓂᕐᒥᑦ. 

ᐃᓱᒪᓕᐅᕈᑕᐅᔪᑦ ᑐᓂᓯᓂᕐᒧᑦ ᑲᑎᒪᔾᔪᓯᐊᓂᒃ ᐃᓚᔪᒧᑦ ᑕᐃᒪᐃᑎᑕᐅᔪᓐᓇᖅᑐᑦ ᐃᓚᐅᔫᑉ ᑭᒡᒐᖅᑐᖅᑕᖏᑕ 

ᑎᒥᖏᓐᓂᒃ, ᐊᒻᒪᓗ ᐅᑯᓇᙵᐅᒋᑦᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ.  

 

ᐅᕙᖓ      ᖃᐅᔨᔪᖓ ᑐᑭᓯᓪᓗᖓᓗ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑲᑎᒪᔾᔪᓯᐊᖅᑎᑦᑎᔪᓐᓇᙱᒻᒪᑕ ᐃᓚᐅᓂᕐᒧᑦ ᑖᒃᑯᓇᓂ ᓄᓇᕘᑉ ᐊᕙᑎᓕᕆᔨᒃᑯᑦ ᑲᑎᒪᓂᖏᑦᑕ 

ᓄᓇᓖᑦ ᐅᖃᕐᕕᖃᕐᓂᕐᒧᑦ ᐹᕙᓐᓛᓐᑯᑦ “ᐅᔭᕋᖕᓂᐊᕆᓪᓚᒍᒪᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᖅᑕᐅᖁᓪᓗᒍ” 

ᐱᓕᕆᐊᒧᑦ ᑐᒃᓯᕋᐅᑦ 

 

ᐊᑎᓕᐅᖅᑐᖅ:       ᐅᓪᓗᖅ:       

ᐃᓚᓕᐅᔾᔭᐅᓯᒪᔪᖅ C: ᐱᓕᕆᐊᖑᒍᒪᔫᑉ ᐃᓗᓕᓪᓗᐊᑕᖓ 

 

ᐹᕙᓐᓛᓐ ᓴᕕᕋᔭᖕᒥᒃ ᐅᔭᕋᒃᑕᕐᕕᒃ ᑯᐊᐳᕆᓴᓐᑦ (ᐹᕙᓐᓛᓐ) ᑲᓇᑕᒥᐅᑕᐅᓪᓗᓂ ᐅᔭᕋᒃᑕᕐᑎᐅᔪᑦ ᐊᐅᓚᑦᑎᓪᓗᑎᒃ ᓄᓘᔮᓂ 

ᐅᔭᕋᒃᑕᕐᕕᒃᒥᒃ (ᐱᓕᕆᐊᒃᓴᖅ). ᐱᓕᕆᐊᒃᓴᖅ ᐃᓗᓕᐅᖅᑕᐅᕙᓪᓕᐊᓪᓗᓂ ᐃᓗᖃᕐᒪᑦ ᓴᕕᕋᔭᒃᓴᒥᑦ ᕿᓪᓕᖅᑐᒃᓴᔭᒥᑦ 

ᐅᔭᕋᖕᓂᐊᕐᕕᐅᖕᒪᑦ ᕿᑭᖅᑕᓂ ᐊᕕᒃᑐᖅᒪᓂᖓᓃᓪᓗᓂ ᓄᓇᕗᑦ ᐊᒡᒍᐊᓂ ᕿᑭᖅᑖᓗᑉ, ᐃᒪᓐᓇᑎᒋᐸᓘᓗᓂ 

160 ᑭᓛᒥᑐᑦ ᐅᖅᑐᐊᑕ ᐱᖓᒡᓇᖅᐸᓯᐊᓂ ᖃᓂᓚᖑᔪᑉ ᓄᓇᓕᐅᑉ ᒥᑦᑎᒪᑕᓕᒃ (ᒥᑦᑎᒪᑕᓕᒃ). ᐹᕙᓐᓛᓐ ᐱᓚᐅᕐᒪᑦ 

ᐊᖏᖅᑕᐅᔾᔪᑎᒥᑦ ᐱᓕᕆᐊᒃᓴᒧᑦ 2012−ᒥ. ᐊᖏᖅᑕᐅᓂᖓᓄᑦ ᐱᓕᕆᐊᒃᓴᖅ ᐱᓕᕆᔪᓐᓇᖅᓯᑎᑦᑎᖕᒪᑦ ᐹᕙᓐᓛᓐᑯᓐᓂᑦ 

ᐅᔭᕋᖕᓂᐊᕈᓐᓇᖅᓯᓗᑎᒃ ᑎᑭᐅᒪᔪᓂᒃ 18 ᒥᓕᐊᓐ ᐅᖁᒪᐃᓐᓂᕐᔪᐋᓄᑦ ᐊᑐᓂ ᐊᕐᕌᒍᓂ (mtpa) ᐅᔭᕋᖕᓂᐊᕐᕕᐅᔪᖅ 

ᓈᓴᐅᑖ 1 ᐊᒻᒪᓗ ᐅᒥᐊᕐᔪᐊᒃᑰᖅᑎᑕᐅᕙᒡᓗᓂ ᐅᖅᑯᒧᑦ, ᑲᖏᖅᖢᐋᑕ ᑐᓚᒃᑕᕐᕕᖓᒍᑦ. ᐅᓪᓗᒥᐅᓕᖅᑐ ᑭᓯᐊᓂ, 

ᐹᕙᓐᓛᓐᑯᑦ ᓴᓇᓚᐅᖏᒻᒪᑕ ᖃᓄᐃᑦᑐᑐᐃᓐᓇᕐᒥᑦ ᓴᓇᓯᒪᓂᕐᒥᑦ ᐊᐅᓚᒐᔭᖅᑐᒥᒃ ᐅᖅᑯᕐᒥ. 2014−ᒥ, ᐹᕙᓐᓛᓐᑯᑦ 

ᐱᓚᐅᕐᒪᑕ ᐊᖏᖅᑕᐅᔾᔪᑎᒥᑦ ᐋᖅᑭᒋᐊᖅᑕᐅᓂᖓᓄᑦ ᓈᓴᐅᑖ 1 ᐱᓕᕆᐊᒃᓴᐅᑉ, ᑕᐃᔭᐅᓪᓗᓂ ᐱᒋᖅᓴᕋᐃᓐᓂᖅ 

ᑮᓇᐅᔭᓕᐅᓄᑦ ᐱᓕᕆᐊᖑᕙᓪᓕᐊᓂᖓ (ERP), ᑕᒪᓐᓇᓗ ᐱᓕᕆᐊᖑᔪᓐᓇᖅᓯᑎᑦᑎᓪᓗᓂ ᐃᓚᒃᑲᓐᓂᖓᓂᑦ 

ᐱᐅᓂᖅᓯᐅᖅᑕᐅᔪᓂᑦ, ᐅᓯᔭᐅᖃᑦᑕᕐᓂᖏᓐᓂᑦ ᐊᒻᒪᓗ ᐅᒥᐊᕐᔪᐊᒃᑰᖅᑎᑕᐅᖃᑦᑕᕐᓂᖏᓐᓂᑦ ᐃᒫᑎᒋᖅᑐᑦ 4.2 ᒥᓕᐊᓐ 

ᐅᖁᒪᐃᓐᓂᕐᔪᐊᑦ ᐊᑐᓂ ᐊᕐᕌᒍᓂ ᑕᒪᐅᓇ ᐅᓯᕕᐅᖃᑦᑕᖅᑐᒃᑯᑦ ᐊᖅᑯᑎᒃᑯᑦ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ ᑕᐅᕙᓂᓗ 

ᓴᕕᕋᔭᒃᓴᖅ ᕿᓪᓕᖅᑐᖅ ᐅᒥᐊᕐᔪᐊᒃᑰᖅᑎᑕᐅᓕᕆᓪᓗᓂ ᐊᒡᒍᕐᒧᑦ ᑕᒪᐅᓈᕐᓗᓂ ᑕᓯᐅᔭᒃᑯᑦ. ᑕᑯᒃᓴᐅᑎᑦᑎᔾᔪᑏᑦ 

ᑕᐅᓇᓃᑦᑐᖅ ᑕᑯᒃᓴᐅᑎᑦᑎᖕᒪᑕ ᐊᑐᖅᑕᐅᔪᒥᑦ ᐊᒡᒍᖅᐸᓯᐋᓂ ᐅᒥᐊᕐᔪᐋᒃᑰᖅᑎᑦᑎᔪᓄᑦ ᐃᓯᕆᐊᕐᑐᕐᕕᖕᒥᑦ 

ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ ᐊᒻᒪᓗ ᐊᖏᖅᑕᐅᓯᒪᓪᓗᓂ ᑭᓯᐊᓂ ᐊᑐᖅᑕᐅᖏᑦᑐᖅ ᐅᖅᑯᒃᐸᓯᐊᓂ 

ᐊᖅᑯᑎᒋᔭᐅᔪᓐᓇᖅᑐᖅ ᑲᖏᖅᖢᐋᑕ ᑐᓚᒃᑕᕐᕕᖓᓄᑦ. 

 

 
 

ᑕᐅᕙᙵᓂᑦ 2018−ᒥᓂᑦ, ᐹᕙᓐᓛᓐᑯᑦ ᐅᒥᐊᕐᔪᐊᒃᑰᖅᑎᑦᑎᖃᑦᑕᖅᓯᒪᓕᕐᒪᑕ 6 ᒥᓕᐊᓐ ᐅᖁᒪᐃᓐᓂᕐᔪᐋᓂᑦ 

ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᒍᑦ ᐋᖅᑭᒋᐊᖅᑕᐅᓯᒪᓂᖏᓐᓄᑦ ᓈᓴᐅᑖ 2 ᐊᒻᒪᓗ ᓈᓴᐅᑖ 3, 

ᐱᔪᓐᓇᖅᓯᑎᑦᑎᔪᑕᐅᓚᐅᕐᓂᖏᓐᓄᑦ ᐹᕙᓐᓛᓐᑯᑦ ᐊᖏᓂᖅᓴᐅᓕᖅᑎᑦᑎᔪᓐᓇᖅᓯᑎᑕᐅᓗᑎᒃ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ 

ᑭᒡᓕᒋᑎᑕᐅᔪᓂᑦ ᐱᒋᐊᕐᓗᓂ 4.2 ᒥᓕᐊᓐ ᐅᖁᒪᐃᓐᓂᕐᔪᐊᑦ ᐊᑐᓂ ᐊᕐᕌᒍᓂ ᐅᓇᐅᓕᕐᓗᓂ 6 ᒥᓕᐊᓐ ᐅᖁᒪᐃᓐᓂᕐᔪᐊᑦ 

ᐊᑐᓂ ᐊᕐᕌᒍᓂ ᑎᑭᓐᓇᓱᐊᕐᓂᖓᓂ ᑎᓯᐱᕆ 31, 2021. ᓂᐅᕕᐊᒃᓴᓕᐅᕐᓂᖅ ᐊᒃᓲᓂᖅᓴᐅᓕᖅᑎᑦᑎᔪᖅ ᑐᒃᓯᕋᐅᑎᐅᑉ 

ᓄᑖᕈᕆᐊᖅᑕᐅᓂᖓᓄᑦ ᑐᒃᓯᕌᖑᓪᓗᓂ ᐊᖏᖅᑕᐅᖕᒪᑦ ᑲᔪᓯᖁᔭᐅᓪᓗᓂ ᓂᐅᕕᐊᒃᓴᓕᐅᐸᒡᓗᓂ ᐊᒻᒪᓗ ᐅᓯᔭᐅᕙᒡᓗᑎᒃ  

ᑎᑭᐅᒪᓗᑎᒃ 6 ᒥᓕᐊᓐ ᐅᖁᒪᐃᓐᓂᕐᔪᐊᑦ ᐊᑐᓂ ᐊᕐᕌᒍᓂ ᓄᓇᓯᐅᑎᒃᑯᑦ ᑕᒪᐅᓈᕐᓗᑎᒃ ᐅᓯᖃᑦᑕᕐᕕᐅᓗᓂ 

ᐊᖅᑯᑎᒋᔭᐅᑲᐃᓐᓇᖅᑐᖅ ᑭᒡᒐᖅᑐᐃᓗᓂ 118 ᐅᑎᖅᑕᕐᓗᑎᒃ ᓇᓕᐊᖕᓄᐋᖃᑦᑕᕐᓗᑎᒃ ᑕᐅᕙᖓᑦ ᐅᔭᕋᒡᓂᐊᕐᕕᐅᔪᒥᑦ 

ᑕᐅᕗᖓ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ. ᑐᒃᓯᕋᐅᑎᒋᔭᐅᔪᖅ ᑐᒃᓯᕋᕐᒥᖕᒪᑦ ᑲᔪᓯᔪᒪᓪᓗᑎᒃ 

ᐅᒥᐊᕐᔪᐊᒃᑰᖅᑎᑦᑎᖃᑦᑕᕐᓂᕐᒥᑦ 6 ᒥᓕᐊᓐ ᐅᖁᒪᐃᓐᓂᕐᔪᐊᑦ ᐊᑐᓂ ᐊᕐᕌᒍᓂ ᐅᑯᑎᒎᓇ 80 ᓴᕕᕋᔭᒃᓴᓂᒃ ᐅᓯᔾᔪᑎᓂᒃ 

ᑕᒪᐅᓇ ᐊᒡᒍᖅᐸᓯᐋᒍᑦ ᐃᖏᕐᕋᕕᐅᕙᒃᑐᒃᑯᑦ (ᑕᓯᐅᔭᖅ) ᐊᑐᖅᑎᓪᓗᒍ ᐋᖅᑭᒃᑕᐅᓯᒪᔪᑦ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ 

ᓇᓪᓕᕉᑎᓂᕐᒥ ᐱᒋᐊᕐᓗᓂ ᐃᓱᐋᓂᑦ ᔪᓚᐃ ᑎᑭᓪᓗᒍ ᐅᑐᐱᕆ 2022. ᑎᑎᕋᒃᓯᒪᔪᑦ ᑕᐅᓇᓃᑦᑐᑦ ᑕᑯᒃᓴᐅᑎᑦᑎᖕᒪᑕ 

ᐅᓯᔭᐅᖃᑦᑕᕐᓂᖏᑕ ᐊᔾᔨᒌᖏᓐᓂᖏᓐᓂᑦ ᐅᑯᓇᓂ ᐱᒋᖅᓴᕋᐃᓐᓂᖅ ᑮᓇᐅᔭᓕᐅᓄᑦ ᐱᓕᕆᐊᖑᓂᖏᓐᓂ ᐊᒻᒪᓗ 

ᓂᐅᕕᐊᒃᓴᓕᐅᕐᓂᖅ ᐊᒃᓲᓂᖅᓴᐅᓕᖅᑎᑦᑎᔪᖅ ᑐᒃᓯᕋᐅᑎᐅᑉ ᓄᑖᕈᕆᐊᖅᑕᐅᓂᖓᓂᑦ. 

 

 
ᐱᒋᖅᓴᕋᐃᓐᓂᖅ ᑮᓇᐅᔭᓕᐅᓄᑦ 

ᐱᓕᕆᐊᖑᕙᓪᓕᐊᓂᖓ 

ᓂᐅᕕᐊᒃᓴᓕᐅᕐᓂᖅ 

ᐊᒃᓲᓂᖅᓴᐅᓕᖅᑎᑦᑎᔪᖅ ᑐᒃᓯᕋᐅᑎᐅᑉ 

ᓄᑖᕈᕆᐊᖅᑕᐅᓂᖓᓂᑦ 

ᓴᕕᕋᔭᒃᓴᐅᑉ ᑭᒡᓕᓕᓯᒪᓂᖓ 

ᐊᑐᓂ ᐊᕐᕌᖑᒥ 
4.2 ᒥᓕᐊᓐ ᐅᖁᒪᐃᓐᓂᕐᔪᐊᑦ 6 ᒥᓕᐊᓐ ᐅᖁᒪᐃᓐᓂᕐᔪᐊᑦ 

ᐅᓯᔭᐅᖃᑦᑕᕐᓂᖏᑦ 

(ᖃᐅᑕᒪᑦ) 

76 ᐅᑎᖅᑕᕐᓗᑎᒃ 

ᓇᓕᐊᖕᓄᐋᖃᑦᑕᕐᓂᖏᑦ 

118 ᐅᑎᖅᑕᕐᓗᑎᒃ 

ᓇᓕᐊᖕᓄᐋᖃᑦᑕᕐᓂᖏᑦ 

ᐅᒥᐊᕐᔪᐋᒃᑯᖅᑎᑦᑎᖃᑦᑕᕐᓂᖅ 

(ᐊᑯᓐᓂᖏᓐᓂ ᔪᓚᐃ 

ᐊᒻᒪᓗ ᐅᑐᐱᕆ) 

ᑎᑭᐅᒪᓗᑐᒃ 58 ᐅᒥᐊᕐᔪᐋᓄᑦ, 

ᐅᑎᖅᑕᕐᓗᑎᒃ ᓇᓕᐊᖕᓄᐋᖃᑦᑕᕐᓂᖏᑦ 

ᑎᑭᐅᒪᓗᑐᒃ 80 ᐅᒥᐊᕐᔪᐋᓄᑦ, 

ᐅᑎᖅᑕᕐᓗᑎᒃ ᓇᓕᐊᖕᓄᐋᖃᑦᑕᕐᓂᖏᑦ 

 


